
UFFIĊJALI F’KUNTATT  
DIRETT MAL-UDJENZA  
U TA’ WARA L-KWINTI

SEJĦA GĦAL SERVIZZ

MA’ TEATRU MALTA GĦALL-KUNSILL MALTI GĦALL-ARTI



Teatru Malta hija l-kumpanija nazzjonali  
Maltija tat-teatru.

Qed infittxu li nqabbdu aktar Ħbieb tal-Bieb, Uffiċjali 
f’Kuntatt Dirett mal-Udjenza, kif ukoll Uffiċjali ta’ Wara 

l-Kwinti biex jagħmlu parti mit-tim tal-produzzjoni 
ewlieni tagħna, għall-programm tal-produzzjonijiet 

teatrali tagħna, normalment filgħaxijiet b’possibbiltà 
ta’ wirjiet matinee għal kull produzzjoni, billi jilqgħu 

l-kalendarju tal-avvenimenti ta’ Teatru Malta
 fil-postijiet partikolari.

L-Uffiċjali f’Kuntatt Dirett mal-Udjenza 
u ta’ Wara l-Kwinti se jirrapportaw direttament 

lill-Maniġer tal-Postijiet u tal-Palk.

Nomenklaturi li jindikaw il-ġeneru maskili jinkludu  
wkoll il-ġeneru femminili u mhux binarju.



(3)  ·  Sejħa għaI-Uffiċjali F’kuntatt Dirett Mal-Udjenza u ta’ Wara L-Kwinti

Dmirijiet u Responsabbiltajiet
tal-Ħbieb tal-Bieb

Id-dmirijiet tal-offerenti magħżula għandhom 
jinkludu iżda mhumiex limitati għal:

 — Ikunu preżenti għall-prestazzjonijiet kif skedati 
u maqbula mal-Maniġer tal-Postijiet u tal-Palk.

 — Jattendu laqgħa ta’ tgħarrif kull darba li ssir 
prestazzjoni, kif immexxija mal-Maniġer tal-
Postijiet u tal-Palk. Dan jista’ jinkludi li jattendu 
prova.

 — Jilqgħu lill-membri tal-udjenza u jiskanjaw il-
biljetti mal-bieb u jiċċekkjaw il-biljetti.

 — Jiggwidaw lill-membri tal-udjenza għal 
kwalunkwe stands ta’ ikel u xorb matul, 
qabel l-ispettaklu, matul l-intervall jew wara 
l-ispettaklu (skont xi jkun disponibbli).

 — Iqassmu l-programmi u tifkiriet oħra (skont xi 
jkun disponibbli).

 — Jiggwidaw lill-membri tal-udjenza lejn 
l-entraturi, l-ħruġ u l-kmamar tal-banju.

 — Jiżguraw li l-udjenzi mhumiex qed jużaw it-
telephones tagħhom jew kwalunkwe tagħmir 
ta’ reġistrazzjoni ieħor matul il-prestazzjoni.

 — Jikkoordinaw ma’ persunal f’kuntatt dirett 
mal-udjenza ieħor biex jiżguraw it-tmexxija bla 
xkiel tal-prestazzjoni.

 — Jimmaniġġjaw l-udjenza f’sitwazzjonijiet ta’ 
emerġenza, billi jkunu konxji tar-rekwiżiti/
kwistjonijiet tas-saħħa u tas-sigurtà u tal-
pjanijiet ta’ emerġenza.

 — Jiċċekkjaw u jirrapportaw il-problemi tas-
sigurtà lill-Maniġer tal-Postijiet u tal-Palk.

 — Jiċċekkjaw u jirrapportaw kwalunkwe 
problema bil-biljetti lill-Maniġer tal-Postijiet u 
tal-Palk.



(4)  ·  Sejħa għaI-Uffiċjali F’kuntatt Dirett Mal-Udjenza u ta’ Wara L-Kwinti

L-applikanti, sad-data tal-għeluq għas-sottomissjoni 

tal-applikazzjoni, jrid:

 — Ikollhom ħiliet tajbin ta’ komunikazzjoni mal-

persuni. L-esperjenza fl-ospitalità titqies bħala 

vantaġġ;

 — Ikollhom għarfien dwar ix-xena teatrali lokali kif 

ukoll dwar is-setturi kulturali u kreattivi;

 — Ikunu profiċjenti fil-Malti u fl-Ingliż, b’ħiliet ta’ 

komunikazzjoni orali u miktuba eċċellenti;

 — Ikunu kapaċi jaħdmu kemm b’mod independenti 

kif ukoll f’tim, b’attenzjoni mogħtija għad-dettall;

 — Ikollhom kapaċità li jaħdmu taħt pressjoni.

 — Is-sigħat tax-xogħol se jkunu wara s-sigħat tal-

uffiċċju normali u għalhekk il-kandidat għandu 

jkun flessibbli biex jaħdem fi tmiem il-ġimgħa u 

filgħaxijiet skont il-bżonnijiet tal-entità.

 — Xi dati importanti għall-istaġun li ġej RBGĦ/SJF 

2023:

       16 ta’ Ġunju sat-3 ta’ Lulju 2023

       22 u 23 ta’ Lulju 2023

       Iktar dati għal proġetti/inizjattivi/produzzjonijiet  

       oħra se jiġu kkomunikati fi żmien xieraq. Id-dati   

       ta’ xi laqgħat ta’ tgħarrif mhumiex inklużi fil-lista  

        ta’ hawn fuq.

Ħiliet u Kompetenzi Sigħat tax-Xogħol



(5)  ·  Sejħa għaI-Uffiċjali F’kuntatt Dirett Mal-Udjenza u ta’ Wara L-Kwinti

Dmirijiet u Responsabbiltajiet
tal-Persunal ta’ Wara l-Kwinti

Id-dmirijiet tal-offerenti għandhom jinkludu iżda 
mhumiex limitati għal:

 — Ikunu disponibbli u jassistu lid-Direttur tal-
Pożizzjonijiet u tal-Palk kif immexxija, matul 
l-iskeda tal-provi sal-ġimgħa tal-produzzjoni 
kif ukoll sal-prestazzjonijiet; dan jinkludi 
l-konfigurazzjoni u l-provi tekniċi, il-provi 
ġenerali, l-ispettaklu/i u l-iskeda taż-żmien 
taż-żarmar, kif maqbula mad-Direttur tal-
Postijiet u tal-Palk;

 — Jattendu laqgħa ta’ tgħarrif kull darba li ssir 
prestazzjoni, kif immexxija mid-Direttur tal-
Postijiet u tal-Palk;

 — Jikkoordinaw u jikkooperaw mad-Direttur 
u mat-Tim tal-Produzzjoni fuq kwistjonijiet 
relatati mal-palk u ma’ wara l-kwinti;

 — Ikunu disponibbli għal-laqgħat fuq il-post kif 
u meta mitlub mid-Direttur tal-Postijiet u tal-
Palk;

 — Jiżguraw li jiżbarazzaw u jnaddfu l-palk wara 
kull spettaklu, jarmaw il-palk, il-props wara 
l-kwinti u l-post qabel l-ispettaklu, matul u 
wara l-prestazzjoni(jiet);

 — Jimxu mal-obbligi tas-saħħa u tas-sigurtà u 
jsegwuhom kif mitlub mid-Direttur tal-Postijiet 
u tal-Palk.

Ma Kuraġġ (2022)
Ritratt ta’ Elisa von Brockdorff



(6)  ·  Sejħa għaI-Uffiċjali F’kuntatt Dirett Mal-Udjenza u ta’ Wara L-Kwinti

L-applikanti, sad-data tal-għeluq għas-sottomissjoni 

tal-applikazzjoni, jrid:

 — Ikollhom ħiliet kbar ta’ soluzzjoni tal-problemi u 

l-kapaċità ta’ komunikazzjoni effettiva;

 — Jagħtu attenzjoni kbira lis-sigurtà;

 — Ikollhom għarfien tax-xena teatrali lokali kif ukoll 

tas-setturi kulturali u kreattivi;

 — Ikunu profiċjenti fil-Malti u  fl-Ingliż, b’ħiliet ta’ 

komunikazzjoni orali u miktuba eċċellenti;

 — Ikunu kapaċi jaħdmu kemm b’mod independenti 

kif ukoll f’tim, b’attenzjoni mogħtija għad-dettall;

 — Ikollhom kapaċità li jaħdmu taħt pressjoni.

 — Is-sigħat tax-xogħol se jkunu wara s-sigħat tal-

uffiċċji normali u għalhekk il-kandidat għandu 

jkun flessibbli biex jaħdem fi tmiem il-ġimgħa u 

filgħaxijiet skont il-bżonnijiet tal-entità.

 — Xi dati importanti għall-istaġun li ġej RBGĦ/SJF 

2023:

       5 ta’ Ġunju sal-5 ta’ Lulju 2023

       22 u 23 ta’ Lulju 2023

      Iktar dati għal proġetti/inizjattivi/produzzjonijiet  

      oħra se jiġu kkomunikati fi żmien xieraq. Id-dati  

      ta’ xi laqgħat ta’ tgħarrif mhumiex inklużi fil-lista 

      ta’ hawn fuq.

Ħiliet u Kompetenzi Sigħat tax-Xogħol



(7)  ·  Sejħa għaI-Uffiċjali F’kuntatt Dirett Mal-Udjenza u ta’ Wara L-Kwinti

Lupu/Nagħġa (2023)
Ritratt ta’ Maria Galea

Applikazzjonijiet
Remunerazzjoni

L-applikanti interessati huma meħtieġa jibagħtu 
ittra ta’ motivazzjoni flimkien ma’ CV lil 
contact@teatrumalta.org.mt 

Id-data tal-għeluq għall-applikazzjonijiet hija l-15 
ta’ April 2023, f’nofsinhar. L-intervisti se jsiru fit-18 
u fid-19 ta’ April 2023.

L-applikanti eliġibbli se jintalbu jattendu intervista 
għall-għażla.

Ir-remunerazzjoni hija ta’ €8.50EUR/siegħa 
(minbarra l-VAT iżda tinkludi kwalunkwe taxxa 
jew tariffa oħra) mill-uffiċċju u/jew fuq is-sit kif 
meħtieġ.

L-applikanti għandu jkollhom numru tal-VAT 
validu.

Il-pagament se jiġi pproċessat mill-Kunsill Malti 
għall-Arti fi żmien 30 jum wara l-wasla ta’ fattura 
b’numru tal-VAT validu.

Il-kandidati magħżula għal kwalunkwe mill-
pożizzjonijiet imsemmija hawn fuq, se jingħataw 
Kuntratt għas-Servizzi ta’ sena (1), bil-possibbiltà 
ta’ tiġdid għal perjodu ulterjuri ta’ sena (1), skont 
il-prestazzjoni tiegħu/tagħha/tagħhom.

Huma jwieġbu lill-Kap tal-Produzzjonijiet ta’ 
Teatru Malta għall-Kunsill Malti għall-Arti, jew 
ir-rappreżentant maħtur tagħhom, li jaħdmu 
b’sigħat flessibbli biex jaqdu t-talbiet u r-rekwiżiti 
tal-pożizzjoni. Il-kandidat magħżul se jkun 
meħtieġ jaħdem skont ir-regoli u r-regolamenti 
tas-Servizz Pubbliku ta’ Malta. Il-fornitur tas-
servizz magħżul se jkun responsabbli għat-
tassazzjoni u għall-kontribuzzjonijiet tas-sigurtà 
soċjali rilevanti skont il-leġiżlazzjoni nazzjonali.

Il-Kundizzjonijiet tal-Kuntratt


